
АННОТАЦИЯ 

В статье авторы раскрыли последние современные данные по анализу литературы о роли 
вегетативной нервной системы в течении бронхолегочных заболеваний. Показано участие 
вегетативной нервной системы в ответной реакции организма на воздействие внешних и 
внутренних факторов окружающей среды. В статье проанализированы закономерности 
реагирования вегетативной нервной системы при пневмонии, что следует уделять внимание не 
только в лечении инфекционного фактора, но и системам, регулирующих реактивность организма. 
Детальное изучение вегетативного контроля в патогенезе болезней органов дыхания позволяет 
поставить правильную диагностику этих заболеваний и правильный выбор лечебной тактики. 
Подчеркнуто, что она играет важную роль в обеспечении и лечении эффективной профилактики и 
лечения заболевания у таких детей. 
Ключевые слова: бронхо-легочные заболевания, вегетативная нервная система, вегетативная 
регуляция, симпатическая, парасимпатическая нервная система. 

THE SIGNIFICANCE OF AUTONOMIC REGULATION IN THE PATHOGENESIS OF 

BRONCHOPULMONARY DISEASES 
 

ANNOTATION 
In the article, the authors disclosed the latest modern data on the analysis of the literature on the role of the 
autonomic nervous system in the course of bronchopulmonary diseases. The participation of the autonomic 
nervous system in the body's response to the impact of external and internal environmental factors is shown. 
The article analyzes the patterns of response of the autonomic nervous system in pneumonia, which should 
be paid attention not only to the treatment of the infectious factor, but also to systems that regulate the 
reactivity of the body. A detailed study of autonomic control in the pathogenesis of respiratory diseases 
allows us to make the correct diagnosis of these diseases and the correct choice of treatment tactics. It is 
emphasized that it plays an important role in providing and treating effective prevention and treatment of 
the disease in such children. 
Keywords: broncho-pulmonary diseases, autonomic nervous system, autonomic regulation, sympathetic, 
parasympathetic nervous system. 

BRONX-O‘PKA KASALLIKLARI PATOGENEZIDA VEGETATIV BOSHQARUVNING 
AHAMIYATI 

 
ANNOTATSIYA 

Mualliflar maqolada bronx-o‘pka kasalliklarining kechishida  vegetativ nerv sistemasining axamiyati 
haqidagi adabiyotlar tahlili to‘g‘risida so‘nggi zamonaviy ma’lumotlarni yoritishgan. Vegetativ nerv 
sistemasi organizmning tashqi va ichki muhit salbiy omillari ta’siriga javob reksiyasida qatnashishi 
ko‘rsatilgan. Maqolada pnevmoniya kasalligini davolashda nafaqat infeksion omil bilan qarshi kurashishga, 
balki organizm reaktivligini tartibga soladigan tizimlarga e’tibor qaratish kerakligi ko‘rsatib o‘tilgan. Nafas 
olish a’zolari kasalliklari  patogenezida vegetativ boshqaruvni o‘rganish ushbu kasalliklarning to‘g‘ri 
tashxislanishiga va davolash taktikasini to‘g‘ri tanlashga imkon beradi. Bunday bolalarda kasallikning 
samarali profilaktikasini ta’minlash va davolashda muhim ahamiyat kasb etishi ta’kidlangan. 
Kalit so‘zlar: bronx-o‘pka kasalliklar, vegetativ nerv sistemasi, vegetativ boshqaruv, simpatik, 
parasimpatik nerv tizimi. 

Zamonaviy tibbiyot yutuqlariga qaramay nafas olish tizimi kasalliklari barcha yosh guruxidagi 
bolalar kasalliklarining asosiy qismini tashkil etadi va erta yoshdagi barcha nafas tizimi kasalliklarining 
80% ini tashkil qiladi. Bolalarda nafas yo‘llari kasalliklari orasida, shifoxonadan tashqari o‘tkir 
pnevmoniya pediatr shifokor amaliyotida alohida o‘rin tutadi [ 29,30]. 

Oxirgi o‘n yillikda  dunyoning barcha mamlakatlarida, jumladan, O‘zbekistonda ham   erta yoshdagi 
bolalarda o‘tkir pnevmoniyaning  yuqori darajada  tarqalishi kuzatilib,  bu ko‘rsatkich  har 1000 ta boladan 
35-40 tani tashkil qiladi. Bundan tashqari  o‘tkir pnevmoniya butun dunyoda bolalar o‘limining asosiy 
sababchisi bo‘lib, turli asoratlar rivojlanish xavfining yuqoriligi va uzoq tiklanish davriga  ega ekanligi 
bilan xarakterlanadi. [40]. 

Bundan kelib chiqqan holda erta yoshdagi bolalarda pnevmoniyaning bunday keng tarqalishi uning 
asoratlar va o‘lim ko‘rsatkichlari yuqoriligini saqlab qolishini ko‘rsatadi: Jumladan BJSSTning  
ma’lumotlariga ko‘ra, 2017-yilda butun dunyoda 5 yoshgacha bo‘lgan bolalarning 15 %ida, ya’ni  808694 
bolada  pnevmoniya o‘limga sabab bo‘lgan [40] 

Bizga ma’lumki shifoxonadan tashqari o‘tkir pnevmoniyani og‘ir kechishiga, yuqori darajada  o‘lim 
ko‘rsatkichlarining rivojlanishiga raxit, anemiya, diatezlar kabi xamrox kasalliklarning mavjud bo‘lishi 
xam ahamiyatga ega [ 9,29,30,34]. 

Bundan tashqari klinik tavsiyalarga  mos keluvchi davolashni noeffektivlik omillaridan biri,  bolalar 
organizmining noadekvat  "javob" [34], reaksiyasi bo‘lib,  buning sababi organizm reaktivligini tartibga 
soladigan tizimlar bilan belgilanadi. 

Hozirgi vaqtda BJSST 10-klassifikatsiyasiga asosan, bu reaksiyalarda  vegetativ disfunksiya atamasi 
ishlatiladi. Oldingi distoniya atamasi esa mushaklar tonusining turli xil patologiyalarida ishlatiladi. 
Vegetativ disfunksiyalar psixosomatik kasalliklar deb tasniflanadi, ular zamonaviy tasnifda (KXT10) 
somatoform deb ataladi va alohida turkumda taqdim etiladi: F45.3.Somatoform vegetativ disfunksiya  

[3,4,7,8, ]. Vegetativ nerv sistemasi markaziy nerv sistemasi va gipofiz-buyrak usti bezi po‘stlog‘i 
bilan birgalikda organizmni neyrogumoral boshqarilishini ta’minlashda qatnashadi. 

Biz bilamizki markaziy asab tizimining vegetativ qismi inson organizmining moslashuv xarakterini 
belgilaydigan asosiy mexanizmlardan biridir [28,].  

Vegetativ nervlar tomonidan nafas yo‘llari mushaklari tonusi, sekretor funksiyalari, qon aylanishi, 
qon tomirlar o‘tkazuvchanligi, yallig‘lanish mediatorlarining ajratilishi kabi funksiyalari bajariladi [9,13]. 

Fiziologlar va klinitsistlar tomonidan inson organizmining funksional holati va stressni amalga 
oshirish tizimi uchun alohida rol o‘ynaydigan vegetativ nerv sistemasi (VNS) o‘rtasida bevosita bog‘liqlik 
o‘rnatilgan [4,5,7,13]. Boshqaruv  tizimlarining optimal kuchlanishi bilan o‘zgaruvchan sharoitlarga 
moslashishni ta’minlash uchun zarur bo‘lgan vegetativ muvozanatni nazorat qilish va barqarorligini o‘ta 
muhimligi isbotlangan [3]. 

Bir qator olimlarning [1,4,6,11,22,38,43] fikricha regulyator  tizimlarining yaqqol zo‘riqish bilan 
ishlashi vegetativ muvozanatning buzilishiga va organizmning adaptiv-zaxira imkoniyatlarining 
pasayishiga olib keladi. 

Ma’lumki organizmning tashqi va ichki salbiy omillar ta’siriga moslashishini ta’minlashda vegetativ 
nerv sistemasi katta rol o‘ynaydi. [12,17].  Ko‘pgina olimlarning [8,12,17,18] fikriga ko‘ra VNS ning 
mo‘tadil holatida  bolaning organizmi stressga osonroq moslashadi. Bundan tashqari VNSning 
disfunksiyasi bo‘lsa, vegetativ distoniya, nevrozlarning shakllanishi va har qanday, shu jumladan yuqumli 
kasalliklar, yanada og‘ir shaklda davom etishi mumkin [14,22,23,34]. Ushbu kasalliklarning belgilari 
simptomlar shakllanishining neyrogen komponentiga taalluqlidir; yurakning qisqarish funksiyasini tezkor 
tartibga solish VNSning ikki bo‘limi orqali ta’minlanadi - simpatik va parasimpatik. VNS ning ushbu 
bo‘limlari ishidagi og‘irliklar prinsipi: bir bo‘limni oshiradigan va tezlashtiradigan hamma ta’sirlar, 
ikkinchisini tormozlaydi va susaytiradi. J.Langleyning (1925) birinchi fiziologik konsepsiyasida taqdim 
etilgan va endo- va ekzogen ta’sirlarni modellashtirishda integral ko‘rsatkichlarning - yurak urish tezligi 
(YuUT), arterial bosim (AB), yurak zarb hajmi o‘zgarishini kuzatishlar natijalari bilan isbotlangan. 
Mironova T.F., va hammualliflar (2005)  tadqiqotlarida yurak ritmi variabelligining alohida 
ko‘rsatkichlarining, ushbu toifadagi bemorlarda to‘satdan yurak o‘limi xavfini baholash uchun prognostik 
roli ko‘rsatilgan.  

Manbalardan ma’lumki nafas yo‘llarining silliq mushaklari avtomatizmi  parasimpatik adashgan 
nervning xolinergik tolalari orqali ta’minlanadi [9,12,15]. Bunda asosiy transmitter asetilxolin hisoblanib 
bu  nerv tolalarining oxiridan ishlab chiqariladigan (gistamin, seratonin, R substansiya, prostoglandinlar ) 
ko‘plab moddalar tomonidan modulyatsiya qilinadi.  O‘pkada simpatik faollikning neyromediatori β2 
adrenoretseptorlarga ta’sir qiladigan noradrenalin hisoblanib, u silliq mushaklar membrana qavatida 
joylashadi va ularning kengayishiga olib keladi [15,18,21]. O‘pka bir qator biologik faol moddalar, shu 
jumladan katexolaminlar uchun kuchli metabolik laboratoriya ekanligi isbotlangan[36]. O‘pkadagi 
patologik holat o‘pka to‘qimalarida katexolaminlar almashinuviga sezilarli ta’sir ko‘rsatishi mumkinligi 
qayd etilgan [12,15,18]. Ma’lumki, nafas olish tizimining patologiyasi metabolizmning kuchayishi bilan 
tavsiflanadi [41,42]. Katexolaminlar almashinuvida ishtirok etadigan asosiy ferment monoaminoksidaza A 
bo‘lib, uning faolligi kasallik davrida pasayadi, bu o‘pkada noradrenalin miqdorining oshishiga olib keladi.  
Atopik kasalliklarda vegetativ o‘zgarishlarni segment usti, ikkilamchi, somatik deb hisoblash mumkin [16]. 
Ma’lumki, immunokompetent hujayralarning faollashishi va allergiyada patofiziologik jarayonning 
keyingi bosqichi neyrovegetativ regulyatsiya nazorati ostida boradi [2,39,43]. Shu jumladan bolalarda 
bronxial astma (BA) rivojlanishida vegetativ tonusni tartibga solishning markaziy zanjirining holati muhim 
rol o‘ynaydi [2,35].  

Obstruktiv-respirator genezli gipoksik xolatlarda vegetativ buzilishlar natijasida patologik vegetativ 
reaksiyalar (vegetativ reaktivlikning gipersimpatik tipi)  va psixovegetativ sindrom ko’rinishidagi VNSning 
segment usti qismida disfunksiya keltirib chiqarilishi Shves D.A. (2006),  tomonidan o’rganilgan. 

 N.N. Kiryuxina va boshqalar ( 2006) ma’lumotiga ko‘ra BA kasalligida barcha bemorlarda u yoki 
bu darajada vegetativ disfunksiya belgilari aniqlanadi. Ko‘pincha bu bemorlarda vegetativ disfunksiyaning  
qizil dermografizm, gipergidroz, "ho‘l yostiq" simptomi, ko‘p terlash bilan birga keladigan kuchli yurak 
o‘ynashi kabi belgilari kuzatiladi [35].  

BA kasalligining xuruji kabi stress holatlarida vegetativ siljishlar sodir bo‘ladi va natijada nafaqat 
xatti-harakatlar reaksiyalari va mehnat qobiliyati buzilishi, balki kasallikning klinik kechishi va oqibatlari 
yomon nazorat qilinadi [2,35]. 

Tojiboev T.T.  (2004) ma’lumotlariga ko’ra bronxial astma bilan kasallangan bemorlarda yurak 
ritmining o’zgaruvchanligi segment usti, simpatik va parasimpatik boshqaruv aktivligining pasayishi bilan 
xarakterlanadi. Bu esa kasallikning og’ir kechishi va fazasi bilan, nerv-psixik yoki gormonga bog’liq 
bo’lgan patogenetik mexanizmi, xamda xamrox kasalliklar bilan bog’liq. Simpatik va parasimpatik 
boshqaruv o’rtasidagi o’zaro munosobat sinergik xarakterga ega.  Bundan tashqari BA kasalligining 
og‘irligi bilan  boshlang‘ich vegetativ tonus o‘rtasidagi bog‘liqlik borligi  isbotlangan. [35] Bunga ko‘ra  
dastlabki eu- va vagotoniyada yurak ritmida nojo‘ya o‘zgarishlar ro‘y beradi, bu yurak urish tezligining 
oshishi  bilan  ifodalanadi, bu esa  moslashish imkoniyatlarining pasayishini ko‘rsatadi.  

Zamonaviy tibbiyot nuqtai nazaridan, pnevmoniya ko‘p faktorli patogenezli kasallik xisoblanib, 
o‘pka to‘qimasidagi yuqumli jarayonga javobni shakllantirishda nerv sistemasi ayniqsa vegetativ nerv 
sistemasi ishtirok etadi  [9,14,20,34].  

Pnevmoniyada dastlabki simpatikotoniyada VNS ning parasimpatik bo‘limi kuchsizlanadi, yurak 
ritmini regulyatsiyasini nerv boshqaruvi sezilarli darajada oshadi, buni kuchli zo‘riqish va organizmning 
moslashish imkoniyatlaridagi "avariya" fazasining boshlanishi tasdiqlaydi va pnevmoniyaning yanada og‘ir 
kechishiga olib keladi [28,29,32]. 

Ma’lumki pnevmoniyada vegetativ nerv sistemasi faoliyatini buzilishi ikkilachi xisoblanib, somatik 
kelib chiqishga asoslangandir [28].  

Organizmning nospetsifik shikastlovchi omillar ta’sirida adaptatsion imkoniyatlarining pasayishi 
natijasida  o‘pka to‘qimasining zararlanishiga sharoit yaratilinadi [33]. 

Bir qator tadqiqotchilar o‘pkada yallig‘lanish jarayonida nerv tizimining ishtirokini qayd etadilar 
[28,36]. Shubxasiz yallig‘lanish jarayoni nerv tizimiga ta’sir qilganidek o‘z navbatida yallig‘lanish 
patogenezida nerv tizimining ishtiroki xam kuzatiladi. Bir qator mutaxassislarning fikricha, 
pnevmoniyaning kechishida avtonom nerv tizimining ikkilamchi  mexanizm sifatida ishtirok etishi 
kuzatiladi. [28,33] 

Ikkinchidan vegetativ ta’minlanishning buzilishi o‘z tabiatiga ko‘ra kardiorespirator sistemaga, 
bronxial va qon tomirlar tonusining o‘zgarishiga, qon tomirlar devori o‘tkazuvchanligiga,  

mikrosirkulyatsiya buzilishiga, bronxlar obstruksiyasini kuchayishiga olib keladi bu esa pnevmoniyaning 
kechishi va oqibatiga ta’sir qiladi. Jumladan Fisher A. M.,  (2005) Gavrilovlar O.V. [9] pnevmoniyada 
avtonom nerv tizimining ta’siri qonuniyatlari va pnevmoniyaning og‘irlik darajasi, uning kechish 
davomiyligi va asoratlar rivojlanish xavfi bilan vegetativ statusning alohida ko‘rsatkichlari o‘rtasidagi 
bog‘liqlikni tahlil qilishgan. Tatochenko V.K. [30] va bir qancha tadqiqotchilar patologik jarayonning o‘z 
vaqtida korreksiya qilinmasligi natijasida asoratlar rivojlanishiga va kasallikning kechishi xamda tiklanish 
jarayonining uzayishiga olib kelishini ta’kidlashgan. Molchanov N.S. (1965) fikriga ko’ra VNS 
funksiyasining buzilishi o’pka to’qimasida trofik o’zgarishlarga sabab bo’ladi va  kichik qon aylanish 
doirasida xam reaksiyalar paydo bo’lishiga olib keladi. Nyankovskiy S.L. va hammualliflar [28,29] fikriga 
ko’ra shifoxonadan tashqari o‘tkir pnevmoniyaga chalingan bolalarda intoksikatsiya, astenik sindrom va 
vegetativ buzilishlar uzoq muddat saqlanib qolishi ko‘rsatilgan.  

Xulosa: Shunday qilib olingan  natijalar shuni ko‘rsatdiki, pnevmoniyaga chalingan erta yoshdagi 
bolalarda vegetativ disfunksiyani o’rganish muxim ekanligini ko’rsatadi. Chunki  vegetativ buzilishlar 
kasallikning kechishi, ogirlik darajasiga va asoratlar bilan kechishiga sabab bo’ladi. Bu esa pnevmoniyani 
kompleks davolashda vegetativ buzilishlarni e’tiborga olinishini taqazo etadi. 

